
tasdiglandi. Demak, “Savodxonlik” metodikasi yaxshi psixometrik
xususiyatlarga ega va o‘quv muvaffaqiyati ko‘rsatkichlari bilan
bog‘liq bo‘lgan validlikka ega, intellektual qobiliyatlarni aniglash
uchun haqiqiy va muhim metodikadir.

Savodxonlik  testining qoraqalpoq tilidagi  variantini
moslashtirish bo‘yicha o‘tkazilgan psixometrik test muvaffaqiyatli
o‘tdi. Tadqiqot natijalari savodxonlikni diagnostika gilishning,
«Savodxonlik» metodikasining qo‘llash samaradorligini va ishlab
chiqish tartibi psixodiagnostikaning zamonaviy talablariga javob
berishini ko‘rsatadi.

Respublikamizda bo‘lajak o‘gituvchilarning kommunikativ
qobiliyati va malakalarini rivojlantirish, pedagogik faoliyatga
taktik va strategik yo‘nalganlikni tarbiyalash, affilatsiya motivi
asosida talabalarning ijtimoiy faolligini oshirishga ustuvor
yo‘nalish sifatida e’tibor garatilmoqda. Shu bilan birga, ta’lim
amaliyoti integrativ yondashuv asosida bo‘lajak o‘qituvchilarda
kommunikativ  kompetentlikni  shakllantirish ~ omillari  va
mezonlarini aniqlashtirish, konseptual modeli va amaliy-texnologik
tizimini takomillashtirishni taqozo etmoqda. Jahonda bo‘lajak
o‘qituvchilarda kommunikativ kompetentlikni shakllantirishning
interfaol texnologiyalarini ishlab chiqish, integrativ ta’lim muhitini
yaratishning pedagogik mexanizmlarini takomillashtirishga
alohida e’tibor qaratilmoqda. Shu bilan birga kommunikativ
kompetentlikni shakllantirish asosida bo‘lajak o‘gituvchilarning
shaxsiy va kasbiy ijtimoiylashuvini ta’minlashning ijtimoiy-
pedagogik  mexanizmlarini  takomillashtirishga  ustuvor
ahamiyat garatilmoqda. Ayniqsa, kommunikativ kompetentlikni
shakllantirishning lingvistik, sotsiolingvistik va pragmatik
komponentlarini oliy pedagogik ta’lim mazmuniga keng tatbiq
etish, bo‘lajak o‘qgituvchilarni samarali muloqotga tayyorlash
tizimini ishlab chiqish muhim ahamiyat kasb etmoqda.

Dunyoda integrativ ta’lim (Blended Learning) asosida bo‘lajak
o‘qituvchilarda  kommunikativ  kompetentlikni ~shakllantirish
masalasiga doir ilmiy munozaralar va forumlarni tashkil
etishga alohida e’tibor qaratilmoqda. Shuningdek, ta’limning
kommunikativ modelini takomillashtirish, talabalarda interfaol
muloqot ko‘nikmasini shakllantirish jarayonida akmeologik
yondashuvning o‘ziga xosliklarini aniqlashtirish, kommunikativ
hamkorlikni tashkil etishning interfaol texnologiyalarini ishlab
chiqish hamda samarali foydalanish, oliy ta’lim darajasini sifat

jihatidan oshirish va tubdan takomillashtirish muhim ahamiyat
kasb etmoqda. Bu esa bo‘lajak o‘gituvchilarda kommunikativ
kompetentlikni  shakllantirishning didaktik —shart-sharoitlarini
takomillashtirish, integrativ-fasilitatsion ta’lim muhitini yaratish
orqali kasbiy faoliyatga kommunikativ yo‘nalganlikni tarkib
toptirish modelini ishlab chiqishni taqozo etmoqda.

O‘zbekiston Respublikasini yanada rivojlantirish bo‘yicha
Harakatlar strategiyasida “Ta’lim va o‘qitish sifatini baholashning
xalgaro standartlarini joriy gilish asosida oliy ta’lim muassasalari
faoliyatining sifati hamda samaradorligini oshirish, ilmiy-tadgiqot
va innovatsion faoliyatni rag‘batlantirish, ilmiy va innovatsion
yutuqlarni amaliyotga joriy qilishning samarali mexanizmlarini
yaratish” kabi muhim vazifalar belgilandi. Bu esa, integrativ
yondashuv asosida bo‘lajak o‘gituvchilarning kommunikativ
kompetentligini shakllantirish texnologiyasini takomillashtirishni
talab etadi.

Tadqiqotchi olima Z.Azimova kommunikativ kompetentlikni
o‘rganishda o‘quvchilar jamoasidagi munosabatlarga e’tiborni
qaratib, quyidagi turlarga ajratib ko‘rsatgan:

1. Rasmiy munosabatlar. Ular lavozim asosida paydo bo‘ladi,
gonun bilan belgilanadi, nizomlar, qoidalar va boshqalar bilan
nazorat qilinadi.

2. Norasmiy munosabatlar. Ular insonning insonga shaxsiy
munosabati asosida yuzaga kelib, bu kishilar uchun umumiy
tartibda qabul qilingan qonunlar va me’yorlar, gat’iy o‘rnatilgan
talablar va qoidalar bo‘lmaydi.

3. Vertikal munosabatlar. Bu shaxslararo alogalar bo‘lib, ular
jamoa ichida rasmiy yoki norasmiy lavozim pog‘onasida turli
o‘rinni egallagan rahbar va uning xodimi, liderlar va jamoaning
boshga a’zolari, umuman odamlar o‘rtasida shakllanishi mumkin.

4. Gorizontal munosabatlar. Bu jamoada bir xil rasmiy yoki
norasmiy o‘rinni egallagan a’zolarning shaxslararo aloqasi.
Bu ta’rif bizning nazarimizda aniq emas. Gorizontal alogalar
tushunchasi asossiz chegaralangan. Guruhda vertikal munosabatlar
ham gorizontal munosabatlar ham birday mavjud bo‘lishi mumkin.
Bularni qarama-qarshi qo‘yish mumkin emas.

5. Shaxslararo amaliy munosabatlar. Ular kishilarning
birgalikda ishlashi yoki shu sababga bog‘liq holda yuzaga keladi.

6. Shaxsiy munosabatlar — bu bajarayotgan ishlaridan qat’iy
nazar insonlar o‘rtasidagi munosabat. Ularni vertikal holatda ham
gorizontal holatda ham tuzish mumkin. Rivojlangan jamoada o‘zaro
munosabatlarning shaxsiy va amaliy tizimi shakllanadiki, ular bir-
birini yaxshi to‘ldirib, jamoa a’zolarining talab va ehtiyojlarini
gondirishda turli darajada rol o‘ynaydi.

7. Shaxslararo ratsional munosabatlar. Ularning asosini
insonlarning qay darajada bir-birini bilishi va atrofdagilarning
ularga nisbatan ob’ektiv bahosi tashkil etadi.

8. Emotsional munosabatlar. Bu insonning insonga nisbatan
shaxsiy, individual qarashlariga asoslangan sub’ektiv bahosidir.
Bu kabi munosabatlar faqat ijobiy yoki salbiy emotsiyalar bilan
bog‘liq holda yuzaga keladi; ular har doim ham inson haqida to‘g‘ri
va ob’ektiv ma’lumotlarga asoslanmaydi.

9. Asosiy faoliyat zaminiga qurilgan munosabatlar faoliyat
mazmunida aks etgan munosabatlar deb ataladi.

10. Faoliyat mazmunida aks etgan munosabatlar. Ular bu
faoliyat bilan bevosita bog‘lanmagan bo‘ladi. Shuni ham e’tiborda
tutish kerakki, rivojlangan jamoaning asosini birgalikdagi ijtimoiy
ahamiyatga ega bo‘lgan faoliyat va uning ichida shakllangan
qatnashchilarning muloqoti va o‘zaro alogalari tashkil etadi.

Kommunikativ kompetentlik tushunchasining mavjud talqinlari
ushbu tushuncha fanlararo integrallik xususiyatiga ega ekanini
ko‘rsatdi. Bunda kommunikativ kompetentlikning komponentli
tarkibiga nisbatan keng bo‘lib, “tilga oid, lingvistik, tashkiliy,
pragmatik, sotsiolingvistik, diskursiv (munozara), strategik,
o‘quv, tematik, nutqiy, kompensator, sotsiomadaniy va ijtimoiy
tarkibiy qismlardan tashkil topgan to‘plamini” o‘z ichiga oladi.
Yugqorida keltirilgan nazariy fikrlarga asoslanib, o‘gituvchining
kommunikativ kompetentlik tushunchasiga oydinlik kiritamiz.

O‘qgituvchining kommunikativ kompetentliligi tushunchasi
0°z ichiga quyidagi harakatlar uchun zarur bo‘lgan uyg‘unlashgan
kompetensiyalarni kiritishni talab etadi:

- shaxslararo kommunikativ muloqot vaziyatlarini baholash va
idrok etish (perseptiv komponent);

- kommunikativ muloqot jarayonida o‘z xulg-atvorini tahlil
qilish va 0°z-0°zini baholash (refleksiv komponent);

- shaxslararo mulogot uchun mos vositalarni tanlash, mulogot
jarayonini boshqarish va insoning xulg-atvorini mos ravishda
tartibga solish (xulg-atvor komponenti).

Bunda konsepsiyaga mos ravishda darajalar tuzilishi qat’iy
ierarxiyaga asoslangan — yuqori daraja quyidagilarini belgilaydi.
Tadqiqotchi [.A.Zimnyaya ‘“komponentli yondashuv ta’limning
natijali-maqgsadli  yo‘nalishini  belgilovchi sifatida tizimli,
fanlararo” yondashuvdir, deya ta’rif beradi. U ham shaxsga, ham
faoliyatga nisbatan tavsiflanadi, ya’ni u ham amaliy, pragmatik,

shaxsga xoslanish xususiyatlariga ega. O‘qituvchi kommunikativ
kompetentligining ~ shakllanish  tizimi  quyidagi jadvalda
keltirilgan(1-chizma).

1-chizma

Kommunikativ kompetentlikni pedagogda shakllantirish tizimi

To‘g‘ri qabul qilish va baholash Boshqarish gobiliyati
qobiliyati

| Muloqot bo‘yicha Pedagog I| O‘zini I

Muloqot bo‘yicha
sherikni

’ Ozini

Kommunikativ

sherikni
Ijtimoiy-psixologik Rolli o
qobiliyatlar olli xulq tajribasi

kompetensiyalar

Kommunikativ kompetentlik pedagog tomonidan tanlangan
kommunikatsiya uslubida va muloqotdagi rolli o‘rinlarda oz
ifodasini topishi mumkin, ular yetakchilik giluvchi o‘zaro ta’sir
qilish magsadlari bilan ta’minlanib, barqaror ekspressiv xususiyatlar,
shu bilan bir qatorda, muloqot vaziyati jarayonidagi kommunikativ
harakatlar bilan tavsiflanadi. Pedagogning kommunikativ pozitsiya-
si muloqotning belgilangan magqsadlariga erishish yo‘llari hamda
suhbatdoshiga nisbatan bo‘lgan munosabati, shuningdek, o‘zaro
ta’siring aniq muloqot uslubi jarayonida amalga oshishi mumkin
bo‘lgan o‘ziga xos talablarni aks ettirishi mumkin.

Tadqiqotimizda biz bo‘lajak o‘qituvchilarda kommunikativ
kompetentlikni shakllantirishda integratsion jarayonlarga tayandik.
Integratsiya nima? Integratsiya — lotincha “integratio” tiklash, ijro
etish, “integer”” butun, birlashuv ma’nolarini anglatadi. Integratsiya
— o°sish, rivojlanish jarayoni bo‘lib, turli xil elementlarning bir-
biriga ta’sirining natijasi hisoblanadi. Pedagogikada jarayon
sifatida tushuniladi va talqin qilinadi. Pedagogikadagi integratsiya
prinsipi ikki aspektda ko‘rib chigilishi mumkin. Birinchidan, bu
holat, uning uchun turli elementlar orasidagi hamjihatlik, tartiblilik
va barqarorlikka xos. Ikkinchidan — ushbu holatga olib keluvchi
jarayon. Bundan tashqari integratsiya — bu pedagogikada butun
ta’lim tizimi samaradorligining juda muhim ko‘rsatkichi, chunki
uning yaxlitligi mezoni bo‘lib xizmat qiladi.

Xulosa ofrnida  mamlakatimiz va xorijiy davlatlar
tadqiqotchilarining qarashlarini tahlil qilib aytish mumkinki,
kommunikativ kompetentlik empatik va refleksiv qobiliyatlar
bilan to‘ldirilgan integratsion kompetensiyalarning ma’lum
miqdori sifatida talqin gilinadi. U maxsus o‘quv mashg‘ulotlari
davomida shakllantiriladi. Shundan kelib chiqib, kommunikativ
kompetentlikni quyidagicha ko‘rib chigish mumkin:

- muloqotda katta yutuqlarga erishganligini belgilovchi shaxs
tavsifi;

- qobiliyatlar, shaxsga
kompetensiyalarning yig‘indisi;

- ko'‘rsatilgan natijalar
standartlariga mosligi.

Ko‘rishimiz mumkinki, kommunikativ kompetentlik bu:

- birinchidan, insonning kommunikatsiya sohasidagi
kompetensiyalarining yig‘indisi bo‘lib, ular ma’lum bir faoliyatni
bajarish uchun zarur hisoblanadi;

- ikkinchidan, bu insonning boshqa insonlar bilan o‘zaro
hamkorligi, shaxslararo turli vaziyatlardagi mustaqil faoliyati
jarayonida orttirgan hayotiy tajribasining qismidir;

- uchinchidan, bu insonning ijtimoiy-shaxsga oid sifatlari
bo‘lib, ular uning olam, shuningdek, o‘z-0°‘zi bilan va o‘zaro
muloqotlarining butun tizimini tartibga soladi;

- to‘rtinchidan, bu turli faoliyatda shaxsning imkoniyatlarini
aniqlab beruvchi va shu bilan birga, belgilangan faoliyat turiga ham
mos keluvchi xususiyatdir;

- beshinchidan, bu insonning real hayotiy vaziyatlar vujudga
kelganida yuqorida keltirilgan komponentlarga muvofiq holda
o‘z muloqot jarayonini tashkillashtirishga tayyorligi. Keltirilgan
komponentlarning majudligi ma’lum sohada kishining mahsuldor-
professional faoliyatini muvaffaqiyatli amalga oshirishning
majburiy shartidir.

samarali muloqotning ma’lum

B s10ii cTaThE paccMaTpUBAIOTCS HEKOTOPHIE TPOOIEMBI U TOCTIKEHUS TEKYIeH y4eOHO porpaMmbl 00111e00pa3oBaTeIbHBIX
mkod. Iporece mpexanonaraet UCIONb30BAHUE 3apyOEKHOTO OIBITA, AaHAIM3 MEXaHM3MOB OOYUYEHHs, IPOTPaMM U y4COHHUKOB.
Euie 0HMM BaKHBIM MOMEHTOM SIBJISICTCS TO, YTO COJEPKAHME y4eOHHKOB M MEXKIyHApOJHas IpOrpaMma OLECHHMBAHUS IS
CO3/1aHMs HOBOTO TIOKOJICHUS YY€OHUKOB U Y4EOHBIX TOCOOUH OBLIM alalTHPOBAHbI K BO3PACTHBIM TPEOOBAHMSM YUAIITHXCS.

KiroueBsble cjioBa 1 OHATHS: 00pa3oBaHKE, IPOrpaMMa, HadaubHOe 00pa3oBaHue, 3apyOCKHBIN OIBIT.

This article discusses some of the problems and achievements of the current curriculum of general education schools. The
process involves the use of foreign experience, analysis of learning mechanisms, programs and textbooks. Another important point
is that the content of the textbooks and the international assessment program to create a new generation of textbooks and teaching

aids have been adapted to the age requirements of the students.

Keywords and concepts: education, program, primary education, foreign experience.

Bugungi kunda mamlakatimizda uzluksiz ta’lim tizimida olib
borilayotgan keng gamrovli islohotlarning asosiy magqsadlaridan
biri yoshlarni chuqur bilim olishlari, iste’dodlarini ro‘yobga
chigarishda har tomonlama qo‘llab-quvvatlash, shu bilan birgalikda
ularning mustaqil hayotga tayyorlash ko‘nikmalarini ham
shakllantirib borish ta’lim tizimining ustuvor yo‘nalishlaridan biri
hisoblanadi. O‘zbekistonni rivojlangan mamlakatga aylantirishni
magsad qilib qo‘ygan ekanmiz, bunga faqat jadal islohotlar, ilm-
ma’rifat va innovatsiya bilan erisha olamiz.

Buning uchun, avvalambor, tashabbuskor islohotchi bo‘lib
maydonga chigadigan, strategik fikr yuritadigan, bilimli va
malakali yangi avlod kadrlarini tarbiyalashimiz zarur. Shuning
uchun ham bog‘chadan boshlab oliy o‘quv yurtigacha — ta’limning
barcha bo‘g‘inlari isloh gilinmoqda.

Nafaqat yoshlar, balki butun jamiyatimiz a’zolarining bilimi,
saviyasini oshirish uchun avvalo ilm-ma’rifat, yuksak ma’naviyat
kerak. Ilm yo‘q joyda qologlik, jaholat va albatta, to‘g‘ri yo‘ldan
adashish bo‘ladi.

Umumiy o‘rta va maktabdan tashqari ta’limni tizimli isloh
qilishning ustuvor yo‘nalishlarini belgilash, osib kelayotgan yosh
avlodni ma’naviy-axloqiy va intellektual rivojlantirishni sifat
jihatidan yangi darajaga ko‘tarish magsadida bugungi kunda xalq
ta’limi tizimida qator islohotlar olib borilmoqda.

Keyingi yillarda Prezidentimiz tomonidan barcha sohalar
qatori xalq ta’limi sohasiga ham katta e’tibor qaratilib, maktab va
o‘qituvchi nufuzini oshirish, o‘quvchilarga zamonaviy va sifatli
bilim berish tizimini yaratish bo‘yicha keng qamrovli islohotlar
amalga oshirilmoqda. Soha vakillarining obro‘-¢’tibori va nufuzini
oshirish magsadida moddiy va ma’naviy yordam ko‘rsatishning
barcha choralari ko‘rilmoqda.

Prezidentimiz nutqida keltirilgandek, dunyo miqyosidagi
keskin raqobatga bardosh bera oladigan Milliy ta’lim tizimini
yaratish zarurati paydo bo‘ldi. Shuningdek, umumiy o‘rta ta’limni
yangi rivojlanish bosqichiga ko‘tarish magsadida ilg‘or milliy va
xorijiy tajribalar, xalgaro baholash dasturlari talablarini inobatga
olgan holda o‘quv dasturlari, o°qitish metodikasi va ta’lim sifatini
baholash tizimini takomillashtirish vazifalari belgilab berilgan.

Mamlakatimiz tayanchi bo‘lgan yosh avlodni har tomonlama
bilimli va intellektual salohiyatga ega, o‘zining goyalari bilan
dadil harakat qilishga undaydigan ta’lim dasturlari esa bugun
pedagog xodimlarning diqqat markazida turibdi. Ulardagi har

bir yangilik, shubhasiz, o‘qgituvchilarni qizigtiradi va ularni o‘z
ustida yanada ko‘proq ishlashga, o‘z fanini puxta o‘rganishga
yo‘naltiradi. Avvalgi o‘quv dasturlari mazmuni 90 foiz nazariyadan
iborat bo‘lib, o‘qitish metodikasi yodlatishga yo‘naltirilgan
bo‘lsa, yangi Milliy o‘quv dasturining mazmuni esa 50 foiz
nazariya, 50 foiz amaliyotdan iborat bo‘lib, o‘quvchining mustaqil
faoliyatini qo‘llab-quvvatlashga qaratilgan. Milliy o‘quv dasturi
2021-2022-0‘quv yilidan respublikamizning barcha hududlarida
1-2-sinf o‘quvchilari uchun amaliyotga tatbiq etilib, barcha sinflar
kesimidagi haftalik yuklama 314 soat etib belgilandi (2019-yilda —
339 soat edi).

Amaldagi dastur grammatikani tushuntirish va yodlatishga
asoslangan bo‘lsa, yangi dasturda esa o‘quvchi matnni o‘qish
orqali nafagat grammatika, balki uni amalda qo‘llay olishiga urg‘u
berilgan. Endi o‘quvchilar grammatik bilimlarni nazariy qoidalarni
yodlab emas, balki matn va matn asosida berilgan mashqlarni
bajarish orqali egallashi belgilangan, shuningdek ayrim qoidalar
kiritib o‘tilgan. Ona tilini o‘qitish bo‘yicha taklif etilayotgan
dasturga ko‘ra, o‘quvchi 4 ta lingvistik ko‘nikma — eshitib yoki
0‘qib tushunish, og‘zaki va yozma nutq malakasiga ega bo‘lishi
kerak.

Taklif etilayotgan adabiyotni o‘qitish dasturiga ko‘ra,
darsliklardan badiiy asar tahliliga bag‘ishlangan mazkur bo‘lim
olib tashlangan. Milliy o‘quv dasturi asosida ona tili va adabiyot
darsliklariga kiritilgan o‘zgarishlar yillar davomida shakllangan
savod va mustaqil fikrlash bilan bog‘liq muammoga yechim bo‘la
olmaydi. Milliy dastur ilk kommunikativ vaziyatga asoslangan
o‘quv dasturi. Darsliklar ham shunga mos emas. Topshiriglar
berishda dialog tuzish, ssenariy tuzish kabi metodlardan ham faol
foydalanish, so‘zga hisobdorlikni oshirishga xizmat giladigan
yozma va og‘zaki topshiriglar berilmagan.

Shuningdek, eshitib tushunishni rivojlantirishda mexanik
xotirani emas, ko‘proq tafakkur qiladigan, javobini internetdan
topib bo‘lmaydigan topshiriglar berilmagan. Darslikda berilgan
mashqlar fagat yozma nutqni o‘stirishga, o‘quvchining og‘zaki
nutqini o°stirish uchun xizmat qilmaydi. Loyihalar orasida O‘qish
fanining dasturi umuman yo‘q. Tushuntirish xatida bu haqida
yozilmagan. Xalqaro tajribalar asosida yaratilgan Milliy o‘quv
dasturidagi bo‘limlar 1-4 sinf darsliklarida bir xil bo‘lib qolgan.
Dastur mazmuniga sustkashlik bilan yondashilgan.

Tabiatshunoslik fani O‘zbekistonda ham xorij mamlakatlar

